



	«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԵՐԵՎԱՆ ՔԱՂԱՔԻ ՀԱՆՐԱՊԵՏՈՒԹՅԱՆ ՓՈՂՈՑԻ 62 ՀԱՍՑԵՈՒՄ ԳՏՆՎՈՂ ՀՈՒՇԱՐՁԱՆ-ՇԵՆՔԻ  ՓՈՓՈԽՄԱՆ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


	1.
	Անհրաժեշտությունը

	
	   «Հայաuտանի Հանրապետության Երևան քաղաքի Հանրապետության փողոցի 62 հասցեում գտնվող հուշարձան-շենքի փոփոխման մաuին»     Հայաuտանի Հանրապետության կառավարության որոշման նախագծի ընդունումը պայմանավորված է հուշարձանի առավել արդյունավետ օգտագործման, տարածքի շահագործման պայմանները ՀՀ նորմատիվատեխնիկական պահանջներին համապատասխանեցնելու  անհրաժեշտությամբ: 


	2.
	Ընթացիկ իրավիճակը և խնդիրները 

	
	Բնակելի տունը կառուցվել է 1934-1938 թթ. ճարտարապետ Տ. Երկանյանի նախագծով սինթետիկ կաուչուկի գործարանի պատվերով: Տարիների ընթացքում բնակիչների կողմից ավելացվել են կցակառույցներ, որի հետևանքով հուշարձան-շենքը փոփոխությունների է ենթարկվել: Բակի կողմից պատշգամբներ են կառուցվել, իսկ առաջին հարկի բնակելի տարածքների մի մասը և նկուղային հարկերը դարձել են հասարակական սպասարկման օբյեկտներ, որոնց գործունեությունը կազմակերպման համար գլխավոր ճակատում իրականացվել են մուտքեր, պատուհանները վերածվել են դռների:
«ԲՆԱԿԵԼԻ ՏՈՒՆ ՍԻՆԹԵՏԻԿ ԿԱՈՒՉՈՒԿԻ ԳՈՐԾԱՐԱՆԻ» համալիրը ընդգրկված է ՀՀ կառավարության 2004 թվականի հոկտեմբերի 7-ի «Երևան քաղաքի պատմության և մշակույթի անշարժ հուշարձանների պետական ցուցակը հաստատելու մասին» N 1616-Ն որոշմամբ հաստատված 1.6.34 պետական ցուցիչի տակ՝ որպես հանրապետական նշանակության հուշարձան:
Այն հինգ հարկանի է, նկուղային հարկով: Հատակագծում 3 կողմից պարփակված է, քարե կրող միդիս շարվածքի պատերը սվաղված են և ներկված: Մասնաշենքի  կոնստրուկտիվ համակարգը լուծված է լայնական և երկայնական ուղղություններով տեղադրված պատերով:

	3.
	Տվյալ բնագավառում իրականացվող քաղաքականությունը

	
	          Ապահովել «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքի 21-րդ հոդվածի պահանջը:


	4.
	Կարգավորման նպատակը և բնույթը

	
	      Պահպանելով հանրապետական նշանակության հուշարձանի արժեքը կատարվելու է փոփոխում, որը նպաստելու է նրա արդյունավետ օգտագործմանը:

	5.
	Նախագծի մշակման գործընթացում ներգրավված ինստիտուտները և անձինք

	
	      ՀՀ ԿԳՄՍ նախարարության մասնագետներ,  իրավաբանական անձինք:

	6.
	Ակնկալվող արդյունքը

	
	      Որոշման նախագծի ընդունման դեպքում, նախատեսվում է Հանրապետության փողոցի թիվ 62 շենքի թիվ 98 և 181 տարածքների համար կազմակերպել նոր մուտքեր գլխավոր ճակատի կողմից՝ վերակառուցելով ձախակողմյան պատուհանները դռան բացվածքների, աջակողմյանները՝ ցուցափեղկերի, իրականացնել առաջին և նկուղային հարկեր տանող աստիճաններ:  Նշյալ փոփոխությունները կապահովեն հուշարձան-շենքի տարածքների արդյունավետ և հարմարավետ օգտագործում:





Տ Ե Ղ Ե Կ Ա Ն Ք

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԵՐԵՎԱՆ ՔԱՂԱՔԻ   ՀԱՆՐԱՊԵՏՈՒԹՅԱՆ ՓՈՂՈՑԻ 62 ՀԱՍՑԵՈՒՄ ԳՏՆՎՈՂ ՀՈՒՇԱՐՁԱՆ-ՇԵՆՔԻ  ՓՈՓՈԽՄԱՆ ՄԱUԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ 
ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

«Հայաuտանի Հանրապետության Երևան քաղաքի Հանրապետության փողոցի 62 հասցեում գտնվող հուշարձան-շենքի փոփոխման մաuին»  Հայաստանի Հանրապետության կառավարության որոշման նախագծի ընդունումը այլ իրավական ակտերի ընդունման անհրաժեշտություն չի առաջացնում:
                                                             


Տ Ե Ղ Ե Կ Ա Ն Ք

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԵՐԵՎԱՆ ՔԱՂԱՔԻ   ՀԱՆՐԱՊԵՏՈՒԹՅԱՆ ՓՈՂՈՑԻ 62 ՀԱՍՑԵՈՒՄ ԳՏՆՎՈՂ ՀՈՒՇԱՐՁԱՆ-ՇԵՆՔԻ  ՓՈՓՈԽՄԱՆ ՄԱUԻՆ»   ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ

          «Հայաuտանի Հանրապետության Երևան քաղաքի Հանրապետության փողոցի 62 հասցեում գտնվող հուշարձան-շենքի փոփոխման մաuին»  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում  ծախսեր և եկամուտներ  չի  առաջացնում: 

